
సరిత్పతినిషఙ్గిణే  కృతగిరీన్ద్రసద్ధన్వనే 
ధరాధరణసత్ఫణి ప్రవరభూతసచ్ఛిఞ్జినే   ।

రమారమణసాయకప్రబలహస్త  తుభ్యం నమో
మహోక్షవరవాహినే కృతగణేన్ద్రశైలాదినే   ॥ ౧॥

భుజఙ్గవరధారిణే  ఘృతగరాధకణ్ఠాయ  తే
నిశాపతికలాస్ఫురత్సురతరఙ్గిణీమౌలయే  ।

మహాఙ్గవదనోల్లసన్మదవిలోకినే   తే నమో
జలన్ధరశిరోబ్జినీనికృతనాలచక్రాయ    తే ॥౨॥

కపర్దకృతబన్ధనోల్లసితభోగిభోగాయ    తే
తవాక్ష్యనలకోణభూకణవిదగ్ధకామాయ  తే ।

మహాఘగిరిమస్తకప్రహృతినామవజ్రాయ   తే
కరీన్ద్రవదనోల్లసత్స్ఫుటపదాయ   తుభ్యం నమః ॥ ౩॥

విభూతిపరిధృలనోద్ధవలితాఙ్గరాగాయ   తే
హరిన్మణినిభాగజాకృతవిభాగదేహాయ తే ।

పతఙ్గనయనోద్ధృతప్రబలచణ్డదణ్డహతి     -
స్ఫుటద్ద్విజసుతావినే  (వనే) భవహరాయ తుభ్యం నమః ॥ ౪॥

సురాసురమరుద్గణప్రవరవిప్రవృన్దార్భటీ    -
కటీతటమృగాజినప్రవలరక్షదీక్షామణే  ।

హవిర్ముఖమఖామృతాన్ధసముఖోరుదన్తేక్షణ -

ప్రపాలనకరాయ  తే గిరిశయాయ తుభ్యం నమః ॥ ౫॥
॥ ఇతి శివరహస్యాన్తర్గతే  దేవైఃకృతా  మహాకాలమహేశ్వరస్తుతిః సమ్పూర్ణా ॥
-॥ శ్రీశివరహస్యమ్  । భర్గాఖ్యః  పఞ్చమాంశః । అధ్యాయః ౪। ౫౦-౫౪॥
- .. shrIshivarahasyam . bhargAkhyaH panchamAMshaH . adhyAyaH 4. 50-54..

Notes:

Devata-s recite Stuti to Mahakaleshwara when they visit King Chitraratha who had

constructed the temple to Mahakala at Ujjain.

The shlokas have been renumbered for readers’ convenience.

